
ABSTRAK

Penggunaan rekoder dalam aktiviti pembelajaran Dunia Muzik di bilik darjah
adalah bertujuan untuk memberi pengalaman muzikal secara hands-on. Menurut
Bahagian Perkembangan Pembangunan Kurikulum (BPPK), Kementerian
Pendidikan Malaysia (2003), selain memberi pengalaman muzikal, pembelajaran
rekoder juga dapat mengukuhkan kefahaman bahasa muzik melalui pengalaman
praktikal. Sejak Kurikulum Standard Sekolah Rendah (KSSR) diperkenalkan pada
tahun 2012, pembelajaran rekoder dalam subjek Dunia Muzik terus diberi
keutamaan dan diperkasakan iaitu pembelajaran rekoder bermula padaTahun 3
yang bermula pada tahun 2013. Pihak BPPK juga turut menyediakan Modul
Panduan Pengajaran untuk kegunaan guru supaya dapat membantu dalam
melaksanakan proses pengajaran dengan lebih efisyen dan berkesan. Dalam pada
itu, pada masa kini penempatan guru opsyen muzik di sekolah rendah masih tidak
mencukupi. Kekurangan ini menyebabkan guru bukan opsyen terpaksa mengajar
mata pelajaran Dunia Muzik. Ini menjadi masalah terhadap keberkesanan proses
pengajaran muzik khasnya kerana guru bukan opsyen tidak mempunyai kemahiran
mugzikal dari segi teori dan praktikal. Lantaran itu, suatu kajian terhadap kesesuaian
penggunaan Modul Panduan Pengajaran Dunia Muzik Tahun 3 di bawah unit
pembelajaran rekoder oleh guru bukan opsyen di sekolah rendah telah
dilaksanakan. Kajian ini telah dijalankan di sebuah sekolah rendah di dalam
Daerah Kuala Kangsar, Perak. Tujuan kajian ini ialah untuk mengetahui kesesuaian
penggunaan modul panduan pengajaran yang disediakan untuk guru bukan opsyen.
Kajian ini menggunakan kaedah kualitatif di mana pengkaji telah mengunakan
kaedah temu bual berstruktur untuk mendapatkan data kajian. Pengkaji telah
memilih dua orang responden iaitu guru bukan opsyen yang mengajar mata
pelajaran Dunia Muzik Tahun 3. Hasil kajian menunjukkan modul yang disediakan
oleh BPPK ini adalah sesuai untuk digunakan oleh guru bukan opsyen dalam
membantu mereka merancang objektif dan aktiviti pelajaran semasa sesi
pengajaran Dunia Muzik Tahun 3 di bawah unit pembelajaran rekoder. Walau
bagaimanapun, pengkaji berpendapat bahawa terdapat beberapa elemen yang perlu
ditambahbaik seperti menyediakan koleksi lagu-lagu rakyat dalam permainan
rekoder, menyediakan modul panduan belajar rekoder untuk murid dan
menyediakan set latih tubi untuk kemahiran dalam permainan rekoder.




ABSTRACT

Recorder learning in teaching Music will help to provide hands-on musical
experience to students. According to the Curriculum Development Centre, Ministry of
Education, apart of giving musical experience : using recorder in classroom will help
pupils to understand musical language through practical learning. Since the
introduction of Primary School Standard Curriculum (KSSR) in 2012, recorder
learning in World Music remains a priority and it got further emphasized in Year 3
which was started in 2013. Curriculum Development Centre has provided Teacher’s
Guide to aid teachers in implementing efficient teaching and learning process at
schools. In the mean time, the insufficiency of adequate Music teachers at schools are
prevalent. This situation forces many non optionist teachers to be Music Teachers at
schools. This circumstances leads to inefficient teaching of music because non
optionist teachers do not posses the musical skills both in theories and practicalities.
Therefore, a research on the suitabilities of teacher’s guide module in helping non
optionist teachers to teach recorder in classroom is conducted. This research has
been conducted at a primary school in Kuala Kangsar, Perak. Its main purpose is to
discover the appropriateness of the module which has been made to help non
optionist teachers. This research uses qualitative method. The researcher used
structural interview method to retrieve the data. The researcher chose two
respondents in completing this research. Both respondents are non optionist teachers
who are teaching Year 3 Music at their schools. Based on the data retrieved, the
module is found to be suitable in assisting teachers to teach Music under Recorder
learning unit. However, the researcher believes there are some elements that need to
be improved such as providing a collection of folk songs, learning recorder guidelines

for pupils and drilling skills module to assist pupils strengthen their recorder learning
skill.

BAB 1

PENGENALAN

1.0  Pendahuluan
Bab 1 akan membincangkan dan menghuraikan tentang beberapa perkara utama
dalam kajian ini iaitu latar belakang masalah, permasalahan, objektif, persoalan,

kepentingan dan batasan kajian.

1.1 Latar Belakang Kajian

Pendidikan Muzik merupakan mata pelajaran wajib di peringkat sekolah rendah.
Mata pelajaran ini memberi pengetahuan kepada murid tentang unsur-unsur muzik,
pelbagai genre muzik dan alat muzik. Pendidikan Muzik juga akan mendedahkan
murid kepada pengalaman muzik yang mudah. Sukatan Pelajaran Pendidikan
Muzik Kurikulum Bersepadu Sekolah Rendah (KBSR) merangkumi aspek bahasa
muzik, pengalaman muzikal, ekspresi kreatif dan penghargaan estetik

(Huraian Sukatan Pelajaran, 2002: v).

Pada Tahun 1979, Jawatankuasa Kabinet yang mengkaji perlaksanaan dasar
pelajaran telah mengambil keputusan untuk menjadikan Pendidikan Muzik sebagai
satu mata pelajaran wajib yang menekankan kepada pembentukan kemahiran

murid. Sebagai usaha merealisasikan matlamat ini, permainan alat muzik telah



diajar di sekolah dan rekoder merupakan alat muzik yang difikirkan sesuai
diperkenalkan di sekolah rendah di seluruh negara. Kementerian Pelajaran
Malaysia (KPM) telah membekalkan alat muzik rekoder di semua sekolah rendah
di seluruh negara sejak tahun 1983. Matlamat utama kurikulum muzik ini digubal
ialah untuk memperkembangkan potensi dan kualiti individu dari segi nilai estetika

muzik dan etika melalui pengalaman muzik.

Transformasi kurikulum kebangsaan bertitik tolak daripada keputusan
Mesyuarat Susulan Jemaah Menteri Bil.6/2008 yang dipengerusikan oleh Yang
Berhormat Menteri Pelajaran pada 23 Mei 2008. Transformasi kurikulum sekolah
rendah merupakan proses penyusunan semula dan penambahbaikan kurikulum
persekolahan rendah yang sedia ada. Tujuannya adalah untuk memastikan murid
dibekalkan dengan pengetahuan, kemahiran dan nilai yang relevan dengan

keperluan semasa bagi menghadapi cabaran abad ke 21.

Lantaran itu, subjek Pendidikan Muzik juga turut mengalami proses
transformasi kurikulum di peringkat sekolah rendah. Mata pelajaran ini telah diberi
penjenamaan yang baharu dengan nama Dunia Muzik. Justeru itu, semua sekolah
di bawah Kementerian Pelajaran Malaysia (KPM) telah dibekalkan dengan Modul
Panduan Pengajaran DuniaMuzik untuk Tahap 1 iaitu tahun satu, dua dan tiga.
Modul yang dibangunkan ini merupakan bahan sumber atau rujukan kepada guru
untuk mencetuskan idea agar melaksanakan pengajaran dan pembelajaran
Dunia Muzik dengan lebih kreatif. Kurikulum Standard Sekolah Rendah (KSSR)
memberi fokus kepada kemahiran penaakulan, kreativiti dan inovasi, Teknologi

Maklumat dan Komunikasi (TMK) serta elemen keusahawanan selain kemahiran



yang sedia ada. Objektif Dunia Muzik KSSR boleh dirumuskan kepada beberapa

bahagian iaitu (Huraian Sukatan Pelajaran, 20: vi):

1.

10.

11.

Mengetahui dan memahami konsep unsur-unsur asas muzik dan

terminologi muzik.

Mengetahui dan memahami konvensi penulisan muzik.

. Membaca dan menulis notasi muzik.

Mengetahui dan memahami teknik menyanyi.

Memperkembangkan kemahiran menyanyi dengan amalan teknik yang

betul.
Mengetahui dan memahami teknik bermain alat muzik.

Memperkembangkan kemahiran bermain alat muzik dengan teknik

yang betul.
Memperkembangkan ekspresi diri dan daya kreatif.

Memperkembangkan daya penghargaan estetik terhadap karya dan

persembahan muzik.

Menghargai pelbagai jenis muzik serta budaya yang terdapat

di Malaysia.

Mengamalkan nilai kerjasama dalam pasukan, sikap positif dan ingin

mencuba.



Oleh yang demikian, kandungan sukatan pelajaran Pendidikan Muzik KSSR secara
amnya disusun berdasarkan aspek-aspek berikut (Huraian Sukatan Pelajaran, 2014:

iv):
1. Persepsi Estetik.
2. Pengalaman Muzikal.
3. Ekspresi Kreatif.

4. Penghargaan Estetik.

Setiap aspek yang dibina oleh Bahagian Perkembangan dan Pembangunan
Kurikulum (BPPK) mengandungi faktor-faktor yang lebih spesifik sebagai
tumpuan kepada proses pengajaran dan pembelajaran yang lebih efektif. Susunan
keempat-empat aspek tersebut bukanlah suatu hierarki yang tetap. Susunan
sedemikian adalah semata-mata bagi kemudahan mengorganisasikan kandungan
sukatan pelajaran. Dalam bidang permainan alat muzik pula, terdapat banyak
latihan tentang asas bermain rekoder yang diajar untuk kanak-kanak di peringkat
sekolah rendah. lanya dibahagikan kepada beberapa bahagian seperti latihan

berunsur pengetahuan, penghayatan dan kemahiran bermain alat.

Bagi kurikulum Dunia Muzik Tahun 3 khasnya pula, kurikulum ini digubal
dengan memberi tumpuan kepada perkembangan kognitif dan kemahiran murid
dalam bidang muzik. Murid diberi peluang untuk meiuahkan idea muzikal kreatif

di samping meningkatkan apresiasi terhadap estetika muzik. Bagi mencapai tujuan



tersebut, kurikulum ini dibina dengan memberi tumpuan kepada tiga modul
kurikulum iaitu (Dokumen Standard Kurikulum Sekolah Rendah, Modul Teras

Tema Dunia Muzik Tahun 3, 2012) :

1. Modul Pengalaman Muzikal (70%)

Murid memperoleh pengalaman muzikal menerusi aktiviti nyanyian,

gerakan dan permainan alat muzik.

2. Modul Penghasilan Muzik (20%)

Murid menzahirkan idea kreatif melalui aktiviti muzikal yang dialami

semasa pengajaran dan pembelajaran.

3. Modul Apresiasi Muzik (10%)

Murid menghayati dan menghargai pelbagai jenis muzik menerusi

pendedahan muzik daripada pelbagai budaya.

Susunan modul kurikulum ini juga bertujuan untuk memudahkan kandungan
kurikulum diorganisasikan. Modul Panduan Pengajaran Dunia Muzik Tahun 3
dinyatakan dalam dua lajur utama iaitu Standard Kandungan dan Standard
Pembelajaran. Lajur Standard Kandungan mengandungi ilmu pengetahuan yang
perlu dipelajari oleh murid manakala lajur bagi Standard Pembelajaran pula

menunjukkan kemahiran yang perlu dikuasai murid bagi satu tahun persekolahan.

Dunia Muzik Tahun 3 diajar dengan pendekatan bertema yang menitik

beratkan elemen-elemen kreativiti. Tema bagi tahun tiga adalah ‘Alunan Muzikku’.



Tema ini dirancang sebagai asas dan pendedahan awal kepada murid untuk
mengenali dan menguasai kemahiran muzikal di samping pendedahan literasi
muzikal melalui simbol dan ikon. Pada tahap ini, murid akan diperkenalkan dengan
permainan alat muzik rekoder untuk memperkaya kemahiran muzik mereka

menguasai alat muzik berpic.



Foto 1

Muka hadapan Modul Panduan Pengajaran Dunia Muzik KSSR Tahun'3

Foto 2
Terbitan dan tahun terbitan Modul Panduan Pengajaran Dunia Muzik KSSR

Tahun 3



Tema »

Elemen muzik
e R | ot
ditekankan | Tocktl o e e
SEMEs3 | Trackl daon Zoru [mctrumert )
pengajaran dan e
4 i rack {128 Ao bt hen sebuton b

pembelajaran . ) o

Pentaksian  {

T Kaedah atau

oa fa yan
Merujuk kepada | | | ok St resios ;_a, o ) :
Kurikulum Fangalenun Mz Lenbogn e |
Mgk ‘ et urituk menilai
[V =mat
Sekalah * {1 eyt pelbngai ropertiir s2cm st perb.c;pa;an

) mun

Rendah it berhriin | Ir -‘? mm " l I

Tah un.»3. b L& Mermaichan pariaes seoors sola ata | Wanbut bty sebuter hur?
PENG emh uan Ferbm il ey i ps,tn_y_'.l PRoETtr vl el T
yang perlu (Uit : Lowgir: 1 dan 2,
dipelajan oleh ‘ - (0 ok DL hirgzn 0B)
M. \ / £, Merdesgoe gy Ao Bary
[Ch ] frack O}
Siandard 7 3 .rtmhu:ﬂ It sebrton ik b
i - aom Bt .
PRETNL r‘ A ot
Merujuk kepada e A lmem ot A2 s e
Kurikalt sebarten yang jalos
url‘ um 5§, Wemepuk cared inann mengjit
Muzik |1 Mergnimg e setatm huryf v U vl b A By
Sekolah Y D Hrack 1)
Rendah b Mesnyorys sombil manepuh carak
Tahun 3 i,E.Hf'a.'la':j‘;ll‘!;]u-.‘rh.:l furgt o i ;;:mngrqibﬁ mefid by Az
L [T AL il
Pembelaaran e F——
Yy mest - T T, Meivarhn pethust mengshut oot
dikuazal oleh g ek g o et
murid dalam \ / g bed,
satu tahun. 16D Hrack
Foto 3

Perincian di dalam unit pembelajaran

Reka bentuk dan susunan item perancangan pengajaran

1.2 Permasalahan Kajian

Penempatan guru opsyen muzik di sekolah-sekolah rendah masih tidak mencukupi.
Kekurangan ini menyebabkan guru bukan opsyen terpaksa mengajar mata
pelajaran Dunia Muzik. Ini menjadi masalah terhadap keberkesanan proses
pengajaran muzik khasnya kerana guru bukan opsyen tidak mempunyai kemahiran
muzikal dari segi teori dan praktikal. Oleh itu, BPPK telah menyediakan Modul
Panduan Pengajaran Dunia Muzik bagi membantu guru-guru bukan opsyen
melaksanakan proses pengajaran di dalam kelas. Permasalahannya adalah modul
yang disediakan sesuai atau tidak digunakan oleh guru bukan opsyen untuk
membantu mereka membuat rujukan serta menjalankan pengajaran Dunia Muzik

Tahun 3 di bawah unit pembelajaran rekoder dengan Iebih berkesan dan efektif.

1.3 Tujuan Kajian
Kajian ini bertujuan untuk meninjau keberkesanan penggunaan Modul Panduan

Pengajaran Dunia Muzik oleh guru bukan opsyen dalam proses pengajaran rekoder

Tahun 3.

1.4  Objektif Kajian
Secara spesifiknya, objektif kajian ini adalah seperti berikut :

1. Meninjau kesesuaian reka bentuk pembinaan kandungan Modul
Panduan Pengajaran Dunia Muzik Tahun 3 di bawah unit pembelajaran
rekoder dalam membantu guru bukan opsyen mendapatkan sumber
rujukan di dalam proses pengajaran rekoder Tahun 3 di Sekolah
Kebangsaan Sultan Idris II dengan berkesan.

2. Menilai kebolehgunaan Modul Panduan Pengajaran Dunia Muzik

Tahun 3 di bawah unit pembelajaran rekoder terhadap pengetahuan,

kemahiran dan amalan guru.

1.5  Persoalan kajian
Kajian ini akan menjawab persoalan tentang perkara-perkara berikut :

1. Sejauh manakah reka bentuk item di dalam pembinaan modul ini dapat
membantu guru bukan opsyen mendapatkan rujukan dan seterusnya
melaksanakan pengajaran permainan rekoder Tahun 3 dengan lebih
berkesan?

2. Bagaimanakah modul ini dapat membantu guru bukan opsyen dalam
menguasai aspek kefahaman dan kemahiran muzikal serta amalan guru

dalam perancangan aktiviti dalam langkah pengajaran?

1.6  Kepentingan Kajian

Kajian ini dijalankan bagi memenuhi keperluan dan mempunyai beberapa
kepentingan tertentu. Hasil dapatan kajian ini dapat meninjau sejauh manakah
Modul Panduan Pengajaran Dunia Muzik Tahun 3 di bawah unit pembelajaran
rekoder bersesuaian dengan kemahiran guru bukan opsyen mengaplikasikannya
di dalam proses pengajaran. Selain itu, diharapkan dapatan kajian ini dapat
membantu Bahagian Perkembangan dan Pembangunan Kurikulum (BPPK) untuk
menambahbaik modul yang sedia ada. Dapatan kajian ini juga diharapkan dapat
membantu pihak yang berkaitan seperti Unit Latihan Dalam Perkhidmatan
(LADAP), Sektor Pengurusan Akademik di bawah Kementerian Pelajaran
Malaysia (KPM) mahupun Jabatan Pelajaran Negeri (JPN) dalam menganjurkan

kursus-kursus berkaitan Kurikulum Dunia Muzik khasnya bagi guru-guru bukan

opsyen dalam membantu mereka menginterpretasi modul pengajaran.

1.7  Batasan Kajian

Kajian ini melibatkan dua orang guru bukan opsyen muzik yang mengajar
Dunia Muzik Tahun 3. Mereka adalah guru opsyen Pendidikan Jasmani dan
Matematik di Sekolah Kebangsaan Sultan Idris I Kuala Kangsar, Perak.
Bagaimanapun, kajian ini tidak boleh digeneralisasikan kerana skop kajian
hanyalah tertumpu kepada guru bukan opsyen Tahun 3 di Sekolah Kebangsaan
Sultan Idris II sahaja dan tidak melibatkan guru bukan opsyen yang mengajar

mata pelajaran Dunia Muzik Tahun 3 di sekolah yang lain.

1.8  Terminologi
Di dalam kajian ini terdapat beberapa penggunaan istilah penting yang
memerlukan kepada penjelasan terhadap definisinya.

Antaranya ialah ;

1.8.1 Irama
Taburan not dan tanda rehat dalam konteks tempo dan penekanan.
Corak atau pola irama ialah kedudukan dan susunan ritma di dalam
sesuatu gubahan muzik dan dalam elemen irama terdapat faktor
berkaitan seperti detik, tekanan dan tempo. Irama terbentuk

daripada sesuatu susunan bunyi.

1.8.2 Melodi
Satu gerakan linear bunyi (pic) yang berturutan dan keadaan senyap

yang bergerak menerusi masa. Setiap melodi adalah kombinasi pic

yang unik apabila digabungkan akan membentuk satu kontur.

1.8.3 Pic
Tinggi atau rendah sesuatu bunyi berasaskan kepada bilangan
getaran per saat.

1.8.4 Dinamik
Aras kekuatan dan kelembutan bunyi.

1.8.5 Tekstur
Bilangan lapisan bunyi yang didengari pada satu masa seperti suara
yang tebal dan bunyi yang nipis.

1.8.6 Modul
Sumber bahan pengajaran dan pembelajaran secara bercetak atau
tidak bercetak bagi membantu dan memudahkan proses pengajaran
dan pembelajaran dengan lebih berkesan.

1.8.7 Guru bukan opsyen
Guru yang tidak mempunyai kelayakan sijil atau major dalam mata
pelajaran yang diajar.

1.8.8 Proses pengajaran
Aktiviti yang memerlukan penguasaan beberapa kaedah dan teknik

kemahiran untuk mengajar secara berkesan dan bermakna.

1.9  Kesimpulan

Bab ini telah membincang dan memperjelaskan berkaitan dengan latar belakang
masalah, permasalahan, objektif, persoalan, kepentingan dan batasan kajian. Fokus
utama kajian ini adalah kesesuaian penggunaan Modul Panduan Pengajaran

Dunia Muzik Tahun 3 di bawah unit pembelajaran rekoder oleh guru bukan opsyen



yang telah dijalankan di Sekolah Kebangsaan Sultan Idris IT Kuala Kangsar, Perak.
Kajian ini melibatkan dua orang guru bukan opsyen yang mengajar Dunia Muzik

Tahun 3 di sekolah tersebut.

